
Shanti Stotram

ஶாந்தி ஸ்தோத்ரம்

நஶ்யந்து ப்ரேதகூஷ்மாண்டா³ நஶ்யந்து தூ³ஷகா நரா: ।
ஸாத⁴காநாம் ஶிவா:ஸந்து ஸ்வாம்நாயபரிபாலநம் ॥ 1॥
நந்த³ந்து மாதர:ஸர்வா ஜயந்து யோகி³நீக³ணா: ।
ஜயந்து ஸித்³தா⁴ டா³கிந்யோ ஜயந்து கு³ரூஶக்தய:॥ 2॥
நந்த³ந்து ஹ்யணிமாத்³யாஶ்ச நந்த³ந்து கு³ஹ்யகாத³ய: ।
நந்த³ந்து பை⁴ரவா:ஸர்வே ஸித்³த⁴வித்³யாத⁴ராத³ய:॥ 3॥
யே சாம்நாயவிஶுத்³தா⁴ஶ்ச மந்த்ரிண: ஶுத்³த⁴பு³த்³த⁴ய: ।
ஸர்வதா³ நந்த³யாநந்த³ம் நந்த³ந்து குலபாலகா:॥ 4॥
இந்த்³ராத்³யாஸ்தர்பிதா:ஸந்து த்ரு’ப்யந்து வாஸ்துதே³வதா: ।
சந்த்³ரஸூர்யாத³யோ தே³வாஸ்த்ரு’ப்யந்து கு³ரூப⁴க்தித:॥ 5॥
நக்ஷத்ராணி க்³ரஹா யோகா:³ கரணாத்³யாஸ்ததா²பரே ।
தே ஸர்வே ஸுகி²நோ யாந்து மாஸாஶ்ச தித²யஸ்ததா²॥ 6॥
த்ரு’ப்யந்து பிதர:ஸர்வே ரு’தவோ ஸம்வத்ஸராத³ய: ।
கே²சரா பூ⁴சராஶ்சைவ த்ரு’ப்யந்து மம ப⁴க்தித:॥ 7॥
அந்தரிக்ஷசரா கோ⁴ரா யே சாந்யே தே³வயோநய: ।
ஸர்வே து ஸுகி²நோ யாந்து ஸர்வா நத்³யஶ்ச பக்ஷிண:॥ 8॥
பர்வதா:ஸுகி²ந:ஸந்து ததா² தத்கந்த³ரா கு³ஹா: ।
ரு’ஷயோ ப்³ராஹ்மணா:ஸர்வே ஶாந்திம் குர்வந்து மே ஸதா³॥ 9॥
தீர்தா²நி பஶவோ கா³வோ யாஶ்சாந்யா: புண்யபூ⁴மய: ।
வ்ரு’த்³தா: ⁴ பதிவ்ரதா நார்ய: ஶிவம் குர்வந்து மே ஸதா³॥ 10॥
ஶிவம் ஸர்வத்ர மே சாஸ்து புத்ரதா³ரத⁴நாதி³ஷு ।
ராஜாந:ஸுகி²ந:ஸந்து க்ஷேமமார்கே³ து மே ஸதா³॥ 11॥
ஶுபா⁴ மே தி³வஸா யாந்து ஶிவாஸ்திஷ்ட²ந்து மே ஶிவா: ।

1



ஶாந்தி ஸ்தோத்ரம்

த்³வேஷ்டார:ஸாத⁴காநாம் ச ஸதை³வாம்நாயதூ³ஷகா:॥ 12॥
டா³கிநீநாம் முகே² யாந்து த்ரு’ப்தாத்ரு’ப்தாஶ்ச தேஷு தா: ।
ஶத்ரவோ நாஶமாயாந்து மம நிந்தா³கரா:ஸதா³॥ 13॥
யே நிந்த³கா தே விபத³ம் ப்ரயாந்து யே ஸாத⁴காஸ்தே ப்ரப⁴வந்து ஸித்³தா:⁴ ।
யே ஸர்வவீரா: கருணாவலோகாத்புந: புராத்மந்மம ஸந்நித⁴த்ஸ்வ ॥ 14॥
இதி ஶ்ரீருத்³ரயாமலே ஶாந்திஸ்தோத்ரம் ஸம்பூர்ணம் ।
From Mantra Maharnava part - 4

Encoded by Gopal Upadhyay gopal.j.upadhyay at gmail.com

Proofread by Gopal Upadhyay, PSA Easwaran

Shanti Stotram

pdf was typeset on July 4, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

